
Radunonza genera la  202 4   

 

sonda, ils 16 da mars 2024, 19.00 

Hotel Mira, Sedrun 

 
 

T r a c t a n d a  1 :  B e i n v e g n i  
 

Suenter ina buna tscheina fa la presidenta Nicole Solèr a tuttas dunnas ch’ein 

presentas in cordial beinvegni. 

Schau perstgisar han Lucia Giossi, Matilda Monn, Gelgia Deplaz, Imelda Monn, 

Ursulina Cavegn, Rita Schmid, Rita Berther, Ervina Estermann e Sonja Decurtins. 
L’invitaziun alla radunonza generala e la gliesta da tractandas ha la 

suprastonza tarmess tier per posta. 41 commembras han dau suatientscha agl 

invit e fan part dalla radunonza generala 2024. 

La presidenta lai circular la gliesta da presenza e la gliesta da gidontras. 

 

 
 

T r a c t a n d a  2 :  E l e c z i u n  d ’ i n a  d u m b r a v u s c h s  
 

La presidenta Nicole propona la Nicoletta Marino sco dumbravuschs. Ella vegn 

elegida cun in applaus. 

 
 
 

T r a c t a n d a  3 :  A p p r o b a z i u n  d i l  p r o t o c o l  
 

Il protocol dalla davosa radunonza generala ei staus publicaus sin la pagina 

d’internet. Persunas che han buca access agl internet han giu la pusseivladad 

da prender investa en quel sin banca tier la cassiera Jeannette.  

La presidenta damonda sch’enzatgi hagi damondas ni giavischs per midadas. 

Quei ei buca il cass. La presidenta supplichescha d’approbar il protocol cun 

tener si il maun. Il potocol vegn approbaus unanimamein. 

 

 
 

T r a c t a n d a  4 :  R a p p o r t  a n n u a l  d a l l a  p r e s i d e n t a  
 

La presidenta Nicole prelegia siu rapport annual. Ins sa prender investa en quel 

silla pagina d’internet dall’uniun. Ultra da quei eis el allegaus a quei protocol ni 

ch’ins sa preder investa tier la Jeannette sin la banca Raiffeisen. 

T r a c t a n d a  5 :  R e n d a q u e n  d a l l a  c a s s i e r a  e  r a p p o r t  

d a l l a s  r e v i s u r a s  
 

La survesta dil quen annual vegn presentada dalla cassiera Jeannette.  

 

L’uniun da dunnas stat sin bunas combas finanzialas ed il quen siara cun in 

gudogn da 4'400 francs, quei che munta in plus da 13% cumparegliau cugl onn 

vargau.  

La fiera da Nadal ei ina bun’intrada ed ha schau all’uniun rodund 3000 e nus 

vein ina facultad da rodund 38'000 francs. 

Vinavon havein nus in’intrada da 1000 entras la vischnaunca.  

La vendita da candeilas ha purtau igl onn vargau la summa da 1230 francs.  

Igl onn vargau han 187 commembras pagau la contribuziun (summa da 4‘680 

francs). Uonn ein entochen uss 185 contribuziuns vegnidas pagadas. 9.40 per 

contribuziun van all’uniun da dunnas cantunala.  

Ils cuors da lungatg, engles, romontsch e tudestg, marschan bein. Per ils cuors 

da tudestg e romontsch retschevin nus sustegn dalla vischnaunca.  

In’aulta expensa munta mintgamai la tscheina a caschun da nossa radunonda 

generala. 

 

Cunquei che negin ha damondas pertuccont il quen surdat la cassiera il plaid 

allas revisuras Irena Monn e Nicole Degonda che han controllau il quen. Tut ils 

mussaments ein avon maun ed il quen ei vegnius menaus fetg bein. Ellas 

supplicheschan la radunonza generala d’approbar il quen ed engranzian alla 

cassiera per sia grondiusa lavur. 

Il quen vegn approbaus unanimamein. 

 
 
 

T r a c t a n d a  6 :  F i x a r  l a  c o n t r i b u z i u n  a n n u a l a  
 

La suprastonza fa la proposta da schar la contribuziun annuala sin 25 francs ad 

onn. La radunonza generala ei d’accord unanimamein cun quella proposta. 

 
 
 

T r a c t a n d a  7 :  E l e c z i u n s  e  r e e l e c z i u n s  
 

Uonn stuein nus reelger la Nicolina Cathomen-Giossi perquei ch’ei vegnida 

elegida igl onn vargau extraoridariamein. Ella vegn elegida unanimamein. 

 

Nus vein da reeleger la Maria Santos sco assessura, era ella vegn elegida 

unanimamein. 

 

Sco finiziun vein nus dad eleger la Nicole Degonda sco revisura da quen. Era 

quella elecziun finescha unanimamein. 

T r a c t a n d a  8 :  P r o g r a m  d a  l a v u r  
 

La presidenta lai circular il program ch’ella ha tschentau ensemen. 

 

Program da lavur 2024/2025: 

 

Datums da troccas 2024 

11 da schaner; 15 da fevrer; 7 da mars; 4 d’avrel; 16 da matg; 13 da zercladur; 

11 da fenadur; 3 d’october; 7 da november; 12 da december 

 

Ils suentermiezdis da troccas meina la Sonja Decurtins vinavon. 

 

Candeilas da Pastgas:  

Ornar las candeilas da Pastgas, ils 21 ed ils 28 da mars 2024 

 

Per la gievgia, ils 21 da mars 2024, enquera Nicole aunc duas persunas che 

segidassen da decorar a fin las candeilas, La Melanie Deflorin e l’Ursula 

Deplazes semettan a disposiziun, La Lucia Giossi e l’Imelda Monn era gia 

sepurschidas da segidar.  

 

La gievgia, ils 28 da mars e la dumengia, ils 30 da mars vendin nus las candeilas 

da Pastgas a Rueras ed a Sedrun, mitgamai avon messa avon baselgia.  

 

Far lieurs da Pastgas:  

mesjamna suentermiezdi, ils 27 da mars 

 

Fiasta dil vitg Rueras:  

Sonda, ils 22 da zercladur; datum da reserva ei sonda, ils 29 da zercladur 

 

Viadi dall’uniun da dunnas 

Uonn stat il viadi da mintga dus onns puspei sil program da noss’uniun. La 

presidenta fa la proposta da visitar l’occurrenza “Rendez-vous” a Berna. Quella 

ha liug ils meins d’october ni november 2024. Ei dat neginas autras propostas. La 

proposta vegn prida en cun 22 vuschs, cuntervuschs ni abstenziuns dat ei 

neginas.  

 

Zambergiar schenghetg da Nadal 

ha liug il november ni december 2024 

 

Via d’Advent 

Uonn stat la via d’Advent puspei sil program e nus astgein surdar l’organisaziun 

all’Irma Monn ed a sia sora Mathilda. La moda e maniera co la via d’Advent 

vegn organisada ei aviarta e stat els mauns dallas organisaturas 

 

La sonda, ils 25 da matg 2024 ha liug il di “Tag der guten Tat”. L’uniun da dunnas 

ei vegnida dumandada entras il Coop da far part da quell’acziun. Suenter 

discutar ed entginas ideas co far ei la decisiun vegnida prida da buca far part 

da quella caussa. Quei cun ina votaziun da 0 gies, 7 nas e 34 abstenziuns.  

Ils differents cuors da lungatg vegnan menai atras vinavon. 

 

Giavischs ni ideas per auters cuors dat ei buca ord il miez dallas presentas. 

 

Ulteriuramein organisescha l’uniun da dunnas vinavon differents cuors, seigi quei 

da lungatgs ni autras caussas. 

 

 
 

T r a c t a n d a  9 :  V a r i a  
 

Sco engraziament per lur agid survegnan differentas gidontras in canasteret 

dultsch da Pastgas. 

 

In grond engraziament allas biaras commembras per lur grond agid cun pettas 

e segidar a differentas occurrenzas. 

 

Da niev ei noss’uniun representada sin whats’app ed instragram. Nossa cassiera 

Jeannette actualisescha savens la pagina d’internet ed ils auters canals. 

 

Nossa geraua Nicole Giossi engrazia, era el num dalla vischnaunca, alla 

suprastonza per la lavur. 

 

La presidenta engrazia per la participaziun e l’attenziun e siara la radunonza.  

 

 

Rueras, ils 16 da mars 2024 

Nicolina Cathomen-Giossi, actuara   Nicole Solèr, presidenta 

R a p p o r t  a n n u a l  d a l l a  p r e s i d e n t a  

 

 

Preziadas commembras 

 

El schaner havein nus giu nossa tscheina communabla. Priu cun nus havein nus la 

Sonja Decurtins che meina adina per nus ils suentermiezdi da troccas e la Nicole 

Degonda che ha organisau la via d’ Advent 2022. 

 

Era el schaner fuss stau la sentupada dallas valladas. Displascheivlamein saveva 

negin da nus ir. 

  

L’entschatta da fevrer havein nus giu la spassegiada da glina pleina. Ei ha neviu 

l’entira sera perquei havein nus trusch viu la glina, persuenter era ein ina speciala 

atmosfera. 

 

Enteifer la suprastonza havein nus giu sis sesidas. 

 

Ursula Deplazes han menau atras l’oraziun mundiala l’entschata da mars en favur 

da Taiwania. Engraziel fetg per tia lavur. 

 

Nus havein organisau al di dallas dunnas ils 8 da mars il street foot festival. Igl ei 

stau in grond success. Engraziel fetg da tut las dunnas che han cuschinau quellas 

grondiusas spisas. 

 

Ils 18 da mars havein nus menau atras la radunoza generala el hotel buffet. 

 

La Sonja Decurtins ha menau atras 8 gadas il suentermiezdi da troccas per nus. 

Engraziel fetg per quei sustegn. 

 

Per las candeilas da Pastgas haiel jeu creau il motiv sin las candeilas. Cun mias 

bunas gidontras havein nus ornau duront dus dis las candeilas. Engraziel per vies 

agid. 

 

Ils 5 d`avrel ha la Petra organisau da far lieurs da Pastgas. Duront che las lieurs era 

en fuorn, havein nus fatg giugs cun ils affons. 

 

Nus havein giu ils 14/15 d’avel in cuors da far paun. Lez ha menau atras la Barla 

Cavegn. Igl ei stau fetg interessant. Era a ti in engraziel fetg. 

 

4 gadas ha la Petra organisau in suentermiezdi da giugs per giuven e vegl. Mort 

muncoza d’interess havein nus calau d’organisar quei suentermiezdi. 

 

Alla radunonza cantunala ei negin da nus staus. Els meinan adina a tras la 

redunoza ina mesjamna suentermiezdi ch’ei per nus buca pusseivel d’ir. 

 

Il fenadur ei stada l’occurrenza ride e hike. Organisau eis ei staus atras il biro dil 

turissem. Quintau han els ch’ei vegni 300 persunas. Stai ein eran 50 persunas. 

Engraziel per tuttas che han fatg pettas, engraziel fetg a tuttas che fussen stadas 

promtas da gidar. 

 

Igl october era previu in cuors da tschupials ord miscalas. Muort munconza 

d’annunzias havein desistiu da menar atras quell’occurrenza. 

 

Igl atun havein nus organisau cuors da romontsch, da tudestg ed engles. Quei 

cun grond succes per tut ils lungatgs. Aschia che nus cuntinuein culs cuors. 

 

La dumegia, ils 19 da november, havein nus giu nossa fiera da Nadal. Nus havein 

giu scarscheivla aura, plievgia e plievgia. Tuttina ha bia glieud visitau la fiera. 38 

expositurs han vendiu lur rauba e la purschida ei stada fetg varionta. Nus havein 

giu in bien gudogn. Dallas intradas dallas fiera da Nadal viva nossa uniun. 

Engraziar lessel jeu a tut ils gidontras e gidonters, ils sponsurs, la vischnaunca e 

naturalmein als expositurs per lur fideivladad. Igl ei bi da sentir il sustegn da tuttas 

varts. 

 

Ils 29 da november havein nus zambergiau regals da Nadal cun ils affons dalla 

scoletta e primara. Igl ei stau in carin suentermiezdi cun ils affons pigns. 

 

Ulteriuramein havein nus organisau il suandont: 

 Purtau in regal als nievnaschi. 

 Purtau fluras allas giubilaras da 80 e 90 onns. 

 Susteniu in padrinadi da World Vision Svizra per igl affon Aarone Asandi. 

 Jeannette procura che nossa pagina d’internet www.uddt.clubdesk.ch ei 

adina actuala. Sin quella anfleis vus tuttas occurrenzas e las impurtontas 

informaziuns da noss’Uniun da dunnas Tujetsch (UDDT). 

 

In grond engraziament per tut las pettas che nus astgein adina puspei dumandar 

da far. 

 

A tut las dunnas che segidan sin ina moda ni l'autra pil beinstar da noss'uniun in 

grond engraziament. 

 

Engraziar lessel jeu era allas autoritads communalas per il sustegn finanzial. 

 

Per finir lessel jeu era engraziar a mias collegas dalla suprastonza per la buna 

collaboraziun. Engraziel fetg, fetg. 

 

 

Cavorgia, ils 27 da fevrer 2024 

Nicole Solèr 

http://www.uddt.clubdesk.ch/

